
 Edificio Administrativo San Caetano, s/n 
15781 Santiago de Compostela 
www.edu.xunta.es 

NOTA INFORMATIVA DA SECRETARÍA XERAL DE UNIVERSIDADES SOBRE A 

CONVOCATORIA DE AXUDAS DE APOIO Á ETAPA PREDOUTORAL PARA O ANO 2012 

DO PLAN I2C 
 

 

A Consellería de Cultura, Educación e Ordenación Universitaria, na Orde do 18 de xullo pola que se 
establecen as bases para a concesión, en réxime de concorrencia competitiva, das axudas de apoio á 
etapa predoutoral do Plan Galego de Investigación, Innovación e Crecemento 2011-2015 (Plan I2C) para 
o ano 2012, estableceu as normas en que se regulaban o importe, número e duración das axudas e onde 
se definían as condicións para o libramento e dotación orzamentaria destas axudas. 
 
Así, no artigo 3.º da dita orde establecíase que a duración das axudas sería dun máximo de tres anos, 
entre o 1 de novembro de 2012 e o 31 de outubro de 2015, establecéndose unha dotación orzamentaria 
en consonancia con esta disposición e coas condicións de libramento da subvención.  
 
Debido ao complexo do proceso de baremación non foi posible resolver a concesión das axudas nos 
prazos inicialmente previstos, polo que a distribución orzamentaria e os prazos de libramento das axudas 
non se corresponden coa realidade actual. 
 
A propia dinámica do proceso de baremación e a súa posterior verificación suxiren a posibilidade da 
existencia de erros puntuais que obrigan a realizar un exhaustivo proceso de comprobación. No caso de 
que se producise algunha variación con respecto aos datos publicados, o proceso de avaliación sería 
sometido novamente á Comisión de Selección para a súa toma en consideración. 
 
Como consecuencia de todo o exposto levarase a cabo o dito proceso de comprobación ao tempo que se 
publicará unha modificación da convocatoria que permita a harmonización dos prazos e a dotación 
económica da mesma coa realidade actual. 
 


